
Su cumplessu nuràgicu de Riu Mulinu s'agatat in subra a s’ispuntone de Cabu Abbas (a 250 metros subra a su livellu de su mare). Sos iscavos, fatos
a sa fine de sos annos ’30 dae Doro Levi, ant bogadu a pizu diversos repertos in brunzu e in tzeràmica chi como sunt in mustra in su Museu

Archeològicu de Terranoa e finas un'istàtua minoredda a figura de fèmina chi cun sas manos mantenet una broca in cùcuru, chi como est remunida
in su Museu Archeològicu de Casteddu. 



Sa muràllia manna, longa 220 metros e cun una larghesa mèdia de 4 metros, inghìriat sa parte arta de
s’ispuntone e at duas intradas postas a cara a pare. In su nuraghe, postu in mesu a su cumplessu, si podent

bìdere duas nìchias e unu putu minoreddu de su cale non si connoschet bene sa manera de impitu. 

Segundu sas caraterìsticas architetònicas
diferentes si pensat, sentza tzertesa, chi sa
muràllia e su nuraghe siant istados
fraigados in momentos diversos. Su chi ant
agatadu at dadu sa possibilidade de
collocare su tràfigu in custu logu dae su
Brunzu Mèdiu (XVII-XIV sec. a.C.) a sa prima
edade de su Ferru (X-IX sec. a.C.).

